
tarixida hamisha eng yorqin, o‘chmas sahifa bo‘lib qoladi. 

Аннотация: Статья посвящена проблеме психологической устойчивости 

личности. В ней рассматривается сущность понятия психологическая устойчивость. А 

также описывается различные аспекты психологической устойчивости личности.  

Abstract : The article is devoted to the issue of psychological stability, which is one of 

the most important aspects of personal development, it mainly describes the psychological 

stability of the individual and focuses on three main aspects of psychological stability.  

 

Hozirgi kunda jamiyatimizda har tamonlama sog„lom avlodni shakllantirishga jiddiy 

ahamiyat berilmoqda. O„sib ulg„ayayotgan yosh avlodni nafaqat aqlan va jismonan, balki 

psixologik baquvvat, psixik jihatdan sog„lom qilib tarbiyalash hozirgi davrning dolzarb 

masalalaridan biriga aylangan. Zero, shaxs taraqqiyotida psixologik rivojlanish muhim 

hisoblanadi. Shaxsning rivojlanishiga esa turli xil omillar ta‟sir etadi.  

Inson o„z hayoti davomida doimo qandaydir qiyinchiliklarni yengib o„tadi, biroq ularning 

barchasi ham psixikaga salbiy ta‟sir etavermaydi. Shaxsning har qanday muammosi, uning 

ichki hamda shaxslararo nizolari, inqirozni his qilishi stressga olib kelavermaydi. Kayfiyatni 

va ichki uyg„unlikni bir tekis saqlanishi shaxsning psixologik barqarorligiga bog„liq.  

Shaxsning psixologik barqarorligi masalalari katta amaliy ahamiyat kasb etadi, chunki 

barqarorlik shaxsni dezintegratsiya va shaxsda yuzaga kelishi mumkin bo„lgan buzilishlardan 

himoya qiladi, ichki uyg„unlik, to„laqonli psixik salomatlik, yuqori ish qobiliyati uchun asos 

yaratadi. Shaxsning dezintegratsiyasi psixikaning xulq-atvor va faoliyatni boshqarishdek oliy 

darajadagi tashkilotchilik rolini yo„qolishi, hayot mazmuni, qadriyatlar, motivlar, maqsadlar 

iyerarxiyasini buzilib ketishi sifatida tushuniladi. 

Psixologik barqarorlik bevosita insonning hayotiy qobiliyati, psixik va somatik 

salomatligini belgilaydi.  

Psixologik barqarorlikni saqlamay insonning jismoniy va ruhiy imkoniyatlarini ro„yobga 

chiqarish mumkin emas.  

Barqarorlik – stabillik, qat‟iylik, bardoshlilik, mustahkamlik tarzida tushuniladi. 

Psixologik lug„atlarda barqarorlik tushunchasining 2 ta sinonimi keltiriladi: “stabillik va 

muvozanat”.  

“Stabiliti” termini:  

1) Barqarorlik, stabillik, muvozanat holati;  

2) Doimiylik, turg„unlik, qat‟iylik sifatida qaraladi.  

“Mental stabiliti” termini esa psixik barqarorlik, stabillik sifatida tarjima qilinadi.  

A.Reber tomonidan “barqarorlik” individ xulq-atvorining ishonchliligi va izchilligi 

sifatida ta‟riflanadi. Uning antonimi “beqarorlik” tushunchasi bo„lib, u psixologiyada bir 

nechta ma‟noda qo„llaniladi. Masalan, birinchidan, “beqaror” inson - bu betartib va kutilmagan 

xulq modelini hamda kayfiyatni namoyon qiluvchi individ sifatida tushuniladi; ikkinchidan, 

“beqaror” shaxs – bu nevrotik, boshqalar uchun xavfli xulq modelini namoyish qilishga moyil 

individ sifatida qaraladi.  

Ushbu lug„atda “stabillik” haddan ortiq emotsional o„zgarishlarning mavjud emasligi 

bilan xarakterlanuvchi shaxs sifati, deya ta‟riflanadi.  

Psixologik barqarorlik shaxsning murakkab va chuqur shaxs xususiyati. Shaxsni o„rab 

turgan voqelik ko„p qirrali bo„lib, psixologik barqarorlikning turli tomonlarida o„z aksini 

topadi. Bunda psixologik barqarorlikning 3 jihatini ajratib ko„rsatish mumkin:  

- Qat‟iylik, stabillik;  

- Muvozanatlilik, moslik;  

- Qarshilik ko„rsatuvchanlik (rezistentnost).  

Qat‟iylik – qiyinchiliklarga qarshi tura olish qobiliyati, frustratsiya holatlarida ishonchni 

saqlay olish va kayfiyat darajasini yetarlicha yuqori bo„lishi.  

Muvozanatlilik - qo„zg„atuvchilarga javoban xulq-atvorning faolligi, reaksiya kuchining 

mosligi.  

Qarshilik ko„rsatish – bu tanlash erkinligi, xulq-atvor erkinligini cheklashga qarshilik 

ko„rsata olish qobiliyati. 

Qat‟iylik qiyinchiliklarni yengishda o„ziga bo„lgan ishonchni saqlab qolish qobiliyatida, 

psixik o„z-o„zini boshqarish samaradorligiga bo„lgan qobiliyat sifatida o„ziga va o„zining 

imkoniyatlariga ishonchda namoyon bo„ladi.  

Qat‟iylikni tomonlaridan biri – hayotiy maqsad va tanlangan ideallarga sodiqlik 

hisoblanadi. Insonning hayotiy maqsadlari – o„z-o„zini namoyon qilish, o„z-o„zini tasdiqlash 

kabi yuksak ehtiyojlarini qondirilishi. Ba‟zi insonlar uchun xavfsizlikka bo„lgan ehtiyoj asosiy 

bo„lsa, boshqalar esa tan olinishga bo„lgan ehtiyoj bilan cheklanadi.  

Qat‟iylik shuningdek, barqaror kayfiyatning yuksak darajasida ham namoyon bo„ladi. 

Yaxshi kayfiyatda bo„lish va faollik, hayotning turli jihatlariga nisbatan sezgirlik, keng 

qamrovli qiziqishlarga ega bo„lish ham psixologik barqarorlikni tashkil etuvchilar hisoblanadi.  

Psixologik barqarorlikning tarkibiy qismi sifatida stabillikni qotib qolganlik deb 

tushunish mumkin emas. Shaxsning psixologik barqarorligi uchun o„z-o„zini takomillashtirish 

qobiliyati, o„z individualligini shakllantirish qobiliyati zarur.  

Barqarorlik adaptatsion jarayonlar majmuini, shaxs asosiy funksiyalarini muvofiqligini 

saqlash, ularni amalga oshirishning stabilligi ma‟nosida integratsiyasini taqozo etadi.  

Shaxs barqarorligi darajasi uning mehnat faoliyatida namoyon bo„ladi. Boshqa 

tomondan, unumli kasbiy faoliyat ko„pchilik uchun o„z-o„zini to„laqonli namoyon bo„lishiga 

asos bo„lib xizmat qiladi. Bu esa hayotdan qoniqish, kayfiyat va psixologik barqarorlikka ta‟sir 

qiladi.  

Qat‟iylikning past darajasi shunga olib keladiki, inson xavf (sinov, yo„qotish, ijtimoiy 

deprivatsiya) vaziyatiga tushib qolsa, uning psixik va somatik salomatligi uchun, shaxs 

taraqqiyoti uchun, tarkib topgan shaxslararo munosabatlar uchun negativ oqibatlar yuzaga 

keladi.  

Psixologik barqarorlik shaxs doimiyligi va o„zgaruvchanligi o„rtasidagi muvozanat, 

muttanosiblik sifatida ham qaraladi. Bunda doimiylik, turg„unlik deganda muhim hayotiy 

prinsiplar va maqsadlarning, ustun motivlarning, odatiy vaziyatlarda reaksiya ko„rsatishning 

doimiyligi, barqarorligi tushuniladi. O„zgaruvchanlik motivlar dinamikasi, xulq-atvor yangi 

usullarining vujudga kelishi, faoliyat yangi usullarini izlash, vaziyatlarga reaksiya 

ko„rsatishning yangi shakllarini ishlab chiqishda namoyon bo„ladi.  

Demak, shaxs psixologik barqarorligi asosini shaxs turg„unligi va 

dinamikligi uyg„unligi, birligi tashkil etib, ular bir-birini to„ldiradi. Shaxsning hayotiy 

yo„li turg„unlik asosiga quriladi, busiz hayotda o„z oldiga qo„ygan maqsadlarga erishish 

mumkin emas. Turg„unlik o„z-o„ziga baho berishni mustahkamlaydi, o„zini individualligini va 

shaxs sifatida o„zini qabul qilishga yordam beradi.  

Shaxsning dinamikligi va moslashuvchanligi uning rivojlanishi bilan uzviy bog„langan. 

Rivojlanish o„zgarishlarni taqozo etadi. O„zgarishlar esa shaxsni turli sohalarida yuzaga kelishi 

mumkin. Ularga ichki va tashqi muhit ta‟sir ko„rsatadi. Mazmuniga ko„ra shaxs rivojlanishi 

undagi o„zgarishlar majmuidan iborat.  

Muvozanatlilik – psixika va organizm resurslarini zo„riqish darajasi bilan muttanosib 

tarzda ushlab turish qobiliyati. Zo„riqish darajasi nafaqat stressorlar hamda tashqi sharoitlar 

bilan, shu bilan bir qatorda ularni subektiv tavsifi, baholanishi bilan ham bog„langan. 

Muvozanatlilik psixologik barqarorlikni tashkil etuvchi sifatida zo„riqishga olib keluvchi 

negativ ta‟sirlarni pasaytirish qobiliyatida namoyon bo„ladi.  

Psixologik barqarorlikda yana bir jihat muhim bo„lib, bu – yoqimli va yoqimsiz 

hissiyotlarning muttanosibligi. Bir tomondan qoniqqanlik hissi, quvonch, baxtni his qilish, 

boshqa tarafdan erishgan yutuqlaridan qoniqmaslikni sezish, g„amginlik hissi, qayg„u 

hissiyotlari o„rtasidagi muttanosiblik psixologik barqarorlikda namoyon bo„ladi. Bularsiz 

hayot to„laqonli bo„lishi mumkin emas.  

Qarshilik ko„rsatish – butun hayot tarzini tanlash, ayrim qarorlar chiqarish, xulq-atvor 

erkinligini cheklashlarga qarshi tura olish qobiliyati, tobelikka tushib qolishga qarshilik 

ko„rsata olish.  

Ta‟kidlash joizki, shaxs atrofdagilar bilan doimiy o„zaro munosabatlarga kirishadi. Shu 

bilan bir qatorda shaxs ortiqcha tashqi o„zaro ta‟sirlarga qarshi tura olishi ham zarur. 

Psixologik barqarorlik konformlik va avtonomlik o„rtasidagi balansni ham taqozo etadi. 

Psixologik barqarorlik uchun tashqi ta‟sirlarga qarshi tura olish qobiliyati ham muhim.  

Shunday qilib, psixologik barqarorlik – shaxsning xususiyati bo„lib, qat‟iylik, 

muvozanatlilik, qarshilik ko„rsatish kabi tarkibiy qismlardan tashkil topgan. Shaxsning 

psixologik barqarorligi hayotiy qiyinchiliklarga, noqulay sharoitlarga qarshi tura olish, turli 

sinovlarda salomatligi va ish qobiliyatini saqlash imkonini beradi. 

